नेपाल सरकार, मन्त्रिपरिषद्को निर्णय

२०73 साल असार 26 गते आइतबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1.   
	प्रधानमन्त्री तथा मन्त्रिपरिषद्‍को कार्यालय– सार्वजनिक खरिद ऐन, 2063 को दफा 48 को उपदफा (5) बमोजिम सार्बजनिक खरिद अनुगमन समितिको अध्यक्ष र सदस्यको सुविधा नेपाल सरकार (मन्त्रिपरिषद्) को मिति 2073/03/0२ को निर्णयानुसार सोही समितिको सदस्यलाई तोकिएको सुविधा बमोजिम नै हुनेगरी तोक्ने ।

	2. 
	प्रधानमन्त्री तथा मन्त्रिपरिषद्‍को कार्यालय– प्रदेशका मुख्यमन्त्री र मन्त्रीहरुको पारिश्रमिक तथा अन्य सुविधा सम्बन्धी विधेयक तर्जुमा गर्न सैद्धान्तिक स्वीकृति दिने ।  

	3. 
	प्रधानमन्त्री तथा मन्त्रिपरिषद्‍को कार्यालय– प्रदेश प्रमुखको पारिश्रमिक तथा अन्य सुविधा सम्बन्धी विधेयक तर्जुमा गर्न सैद्धान्तिक स्वीकृति दिने ।  

	4. 
	प्रधानमन्त्री तथा मन्त्रिपरिषद्‍को कार्यालय– राष्ट्रपतिको कार्यालय, उपराष्ट्रपतिको कार्यालय, सार्वजनिक खरिद अनुगमन कार्यालयर राष्ट्रिय सतर्कता केन्द्रमा कार्यरत कर्मचारीहरुलाई २०७२ श्रावण १ गतेदेखि मिति २०७३ असार मसान्तसम्मका लागि तथा राष्ट्रिय पुनर्निर्माण प्राधिकरणका कर्मचारीहरुलाई 2072 पौषदेखि 2073 असार मसान्तसम्मका लागि कार्यालय समय भित्रको कार्यबोझ र थप कामको लागि सूचकका आधारमा 25 प्रतिशत र कार्यालय समय बाहिरको थप समयमा गरेका कामका लागि 25 प्रतिशत भारको आधारमा पचास प्रतिशतमा नबढ्ने गरी कार्यसम्पादनमा आधारित प्रोत्साहन भत्ता उपलव्ध गराउन स्वीकृति दिने ।

	5. 
	अर्थ मन्त्रालय– एसियाली विकास वैंकले आयोजना गर्ने बंगलादेशको अध्ययन भ्रमणमा सहभागी हुन अर्थ सचिव श्री लोकदर्शन रेग्मीलाई मनोनयन गर्ने ।

	6. 
	अर्थ मन्त्रालय– सिंहदरवार परिसरमा सोलार ऊर्जा जडान गर्ने आयोजनाको लागि  नेपाल सरकार र चीन सरकारवीच सम्पन्न सम्झैाता (आदानप्रदान पत्र) मा संशोधन गर्ने ।

	7. 
	आपूर्ति मन्त्रालय– वैकल्पिक ईन्धन प्लाण्ट स्थापनार्थ चीनमा हुने स्थलगत भ्रमण गर्न सचिवलाई स्वीकृति दिने । 

	8. 
	कानुन, न्याय तथा संसदीय मामिला मन्त्रालय– बंगलादेशमा हुने Interaction Visit programme On Right to Food Legislation कार्यक्रममा नेपाल कानून आयोगका उपाध्यक्ष श्री भेषराज शर्मा र कायम मुकायम सचिव श्री मणिराम ओझालाई सहभागी हुन स्वीकृति दिने । 

	9. 
	कानुन, न्याय तथा संसदीय मामिला मन्त्रालय– नेपाल कानुन आयोगको अध्यक्षमा माधवप्रसाद पौडेललाई नियुक्त गर्ने ।

	10. 
	खानेपानी तथा सरसफाइ मन्त्रालय– खानेपानी तथा सरसफाइ सम्बन्धी विधेयक तर्जुमा गर्न सैद्धान्तिक स्वीकृति दिने ।

	11. 
	गृह मन्त्रालय– माल्दिभ्सको राजधानी मालेमा संचालन हुने Forum of Election Management bodies of South Asia-FEMBoSA को सातौं बैठकमा सहभागी हुन माननीय कार्यवाहक प्रमुख निर्वाचन आयुक्त डा. अयोधीप्रसाद यादवलाई स्वीकृति दिने ।

	12. 
	गृह मन्त्रालय– आर्थिक बर्ष ०७१।०७२ मा ट्राफिक ब्यवस्थापन कार्य सम्पादन गर्दा संकलन भएको कुल जरीवाना राजस्वको १५ प्रतिशतले हुन आउने रु.८,९६,६७,६०७।५० उक्त अवधीका ट्राफिक तर्फका सुरक्षाकर्मीहरुलाई कार्य सम्पादन सुचकाङ्क तथा प्रोत्साहन भत्ता ब्यवस्थापन निर्देशिका,२०७२ बमोजिम प्रोत्साहन भत्ता उपलब्ध गराउन स्वीकृति दिने ।

	13. 
	गृह मन्त्रालय– निम्नानुसारका ७८ जना व्यक्तिहरुलाई देहाय बमोजिमको आर्थिक सहायता उपलब्ध गराउने । 

	14. 
	परराष्ट्र मन्त्रालय– विदेशस्थित नियोगहरूमा नयाँ सृजना भएका कूटनैतिक कर्मचारीको वैदेशिक भत्ता र स्थानीय कर्मचारीको तलव तोक्ने ।  

	15. 
	महिला, बालबालिका तथा समाज कल्याण मन्त्रालय– Regional Consultation on the SDG Alliance 8.7- South Asia Launch  विषयक कार्यक्रममा सहभागी हुने सचिवलाई स्वीकृति दिने । 

	16. 
	रक्षा मन्त्रालय– प्रमुख सेनानी प्रेमबहादुर पुन समेतको पदोन्नति गरी पदस्थापन गर्ने ।

	17. 
	रक्षा मन्त्रालय– नेपाली सेनामा कार्यरत प्रा.सह. सेनानी (सैनिक उपचारिका) श्री करुणा ढकाललाई CA Ovary क्यान्सर रोगको उपचारका लागि थप आर्थिक सहायता स्वरुप रु.५¸००¸०००।– (पाँच लाख) उपलब्ध गराउने ।

	18. 
	वन तथा भू-संरक्षण मन्त्रालय– नेपाल सरकारको तर्फबाट मित्रराष्ट्र जनवादी गणतन्त्र चीन सरकारलाई चितवन राष्ट्रिय निकुन्जबाट दुई जोडी वयस्क एकसिंगे गैंडा (दुई वटा भाले र दुई वटा पोथी) CITES  एवं अन्य कानुनी प्रावधानहरू पूरा गर्ने गरी संरक्षण, प्राकृतिक प्रजनन, अध्ययन, अनुसन्धान र संरक्षण शिक्षा प्रवर्धन गर्न उपहार प्रदान गर्न स्वीकृति प्रदान गर्ने । 

	19. 
	वाणिज्य मन्त्रालय– व्यापार सहजीकरण सम्झौता अनुमोदनका लागि व्यवस्थापिका संसद समक्ष पेश गर्ने।  

	20. 
	वाणिज्य मन्त्रालय– अंकट्‍याड (UNCTAD) को चौधौ मन्त्रीस्तरीय बैठकमा मा. वाणिज्यमन्त्री सहभागी हुने ।

	21. 
	शिक्षा मन्त्रालय– एम.बी.बी.एस., बी.डी.एस. शैक्षिक कार्यक्रमहरुको सम्बत् २०७३ देखि लिन पाउने शुल्क पुनरावलोकन गरी एक महिना भित्र राय सुझाव सहितको प्रतिवेदन शिक्षा मन्त्रालयमा पेश गर्न  देहाय बमोजिमको एम.बी.बी.एस., बी.डी.एस. शुल्क पुनरावलोकन समिति गठन गर्ने ।
१) प्रा. डा. शिवकुमार राई






     -संयोजक
२) डीन, चिकित्सा शास्त्र अध्ययन संस्थान, त्रिभुवन विश्वविद्यालय


-सदस्य
३) एसोसिएट डीन डा. राजेन्द्रकुमार कोजु, स्कूल अफ मेडिकल साइन्सेज,

   काठमाडौं विश्वविद्यालय






      -सदस्य
४) डा. भोला रिजाल, काठमाडौं






-सदस्य
५) प्रा.डा. जगदिशप्रसाद अग्रवाल, काठमाडौं




      -सदस्य
६) एफसिए श्री महेश गुरागाई, अध्यक्ष, आइक्यान



      -सदस्य
७) सह सचिव, उच्च तथा प्राविधिक शिक्षा महाशाखा शिक्षा मन्त्रालय
 -सदस्य सचिव

	22. 
	शिक्षा मन्त्रालय– चिकित्सा शिक्षालाई व्यवस्थित गर्न बनेको विधेयक, 2073 तर्जुमा गर्न सैद्धान्तिक स्वीकृति प्रदान गर्ने ।

	23. 
	संस्कृति, पर्यटन तथा नागरिक उड्‍डयन मन्त्रालय– सांस्कृतिक पर्व तमू ल्होसारको आयोजक गुरुङ्ग राष्ट्रिय परिषद, केन्द्रीय समिति, मित्रनगर, काठमाडौलाई छ लाख रुपैयाँ आर्थिक सहायता उपलब्ध गराउने।

	24. 
	संस्कृति, पर्यटन तथा नागरिक उड्‍डयन मन्त्रालय– चेपाङ साँस्कृतिक कार्यक्रम, २०७३ आयोजना गर्न नेपाल चेपाङ संघ, केन्द्रीय कार्यकारिणी समिति, काठमाडौंलाई तीन (३) लाख रुपैयाँ आर्थिक सहायता उपलब्ध गराउने ।

	25. 
	सूचना तथा सञ्चार मन्त्रालय– राष्ट्रिय प्रशारण (आठौं संशोधन) नियमावली, २०७३ स्वीकृत गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	26. 
	स्वास्थ्य मन्त्रालय– माननीय जनसंख्या तथा वातावरण मन्त्रि विश्वेन्द्र पासवानको Acute mild traumatic pancreatitis रोगको उपचार त्रिभुवन विश्वबिद्यालय शिक्षण अस्पताल महाराजगञ्जमा गर्दा लागेको खर्च र भारतको मेदान्त अस्पतालमा उपचार गर्दा लाग्ने विल बमोजिमको सम्पूर्ण उपचार खर्च रकम औषधि उपचार वापत आर्थिक सहायता उपलब्ध गराउने।  

	27. 
	स्वास्थ्य मन्त्रालय– २०७२ बैसाख १२ गतेको भूकम्पमा परी घाइते भएकी काठमाडौँ जिल्ला, काठमाडौँ महानगरपालिका वडा नं.१९ बस्ने राजकुमार क्षेत्रीकी ९ वर्षिया छोरी रोजिना क्षेत्रीलाई भारतमा गई Urethral Reconstruction सम्बन्धी उपचार गराउंदा लाग्ने बिल बमोजिमको रकम बढीमा रु.५,००,०००।- (अक्षेरुपीपाँच लाखरुपैंया) उपलब्ध गराउने ।

	28. 
	स्वास्थ्य मन्त्रालय– वी.पी. कोइराला स्वास्थ्य बिज्ञान प्रतिष्ठान, धरान, सुनसरीलाई विशिष्ट स्वास्थ्य सेवा संचालनका लागि आवश्यक मेसिनरी औजार (Cath Lab, MRI, Fluroscopy र O.T. Moduler) खरिद गर्नका लागि रु. २०,००,००,०००।– (अक्षेरुपी बीस करोड रुपैंया) थप पुँजीगत अनुदान स्वरूप उपलब्ध गराउने ।

	29. 
	स्वास्थ्य मन्त्रालय– 
1) नेपाल स्वास्थ्य सेवा ऐन, २०५३ को दफा ९ग. मा भएको व्यवस्था बमोजिम स्वास्थ्य मन्त्रालयले छनौट गरेको यसै साथ संलग्न अनुसूचिमा उल्लेख भए बमोजिमका ५०० जना कर्मचारीहरुलार्इ निर्णय मितिबाट लागू हुने गरी स्वेच्छिक अवकाश प्रदान गर्ने ।
2) खण्ड (क) बमोजिम स्वेच्छिक अवकाश पाउने कर्मचारीहरुलार्इ उक्त ऐनको दफा ९ग. को उपदफा (३) बमोजिम सेवा अवधि कायम गरी उपदफा (४) बमोजिम सात बर्षको निवृत्तिभरण बराबरको रकम एकमुष्ट रुपमा भुक्तानी गर्ने ।
3) स्वेच्छिक अवकाश योजनामा जाने कर्मचारीहरुले पाउने रकम यस आ.व.मा सम्बन्धित सबै कर्मचारीलार्इ भुक्तानी हुन नसकेमा नपुग रकम आगामी आ.व.मा अर्थ मन्त्रालयले निकासा दिने।


	30. 
	नेपाल इन्जिनियरिङ्ग सेवा राजपत्राङ्‍कित प्रथम श्रेणीका सहसचिव श्री रामानन्दप्रसाद यादवलाई राजपत्राङ्‍कित विशिष्ट श्रेणीको पदमा बढुवा गरी राष्ट्रिय सतर्कता केन्द्रको प्रमुख अधिकृत पदमा पदस्थापन गर्ने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०73 साल असार 16 गते बिहिबारका  दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
	1. 
	प्रधानमन्त्री तथा मन्त्रिपरिषद्‍को कार्यालय– देहायबमोजिमको जग्गा मध्ये क्रम सङ्ख्या १ को जग्गा नेपाल ट्रष्टको स्वामित्वमा ल्याउने र क्रमसङ्ख्या २ को जग्गाको मोही नेपाल ट्रष्ट कायम गर्नेः-
क्र सं
जिल्ला
गा.वि.स./न.पा.
वडा नं.
कित्ता नं.
क्षेत्रफल 
इकाइ
कैफियत/मोहीका नाम
१.
भक्तपुर
निलबाराही बोडे हाल मध्येपुर ठिमी न.पा.
९घ
१६
०.१३.१.०
रोपनी
सानुमाया पिला श्रेष्ठ
१७
०.१३.०.०
रोपनी
हिरामान प्रजापति
१८
३.६.०.०
रोपनी
काजी नरसिं प्रजापति
१३
०.०.१.०
रोपनी 
पुनकुमार बोडे श्रेष्ठ
जम्मा
५.०.२.०
रोपनी
जग्गाधनीको नामः मणिराम बहादुर प्रधान
२.
काठमाडौ
का.म.न.पा. ताहाचल कालीमाटी
३क
७३
३.७.०.०
रोपनी
श्री ५ अधिराजकुमार हिमालय विक्रम शाह कालिमाटी


	2. 
	प्रधानमन्त्री तथा मन्त्रिपरिषद्‍को कार्यालय– प्रदेश लोक सेवा आयोगको गठन, काम, कर्तव्य र अधिकार सम्बन्धी आधार र मापदण्ड निर्धारण गर्ने विधेयक तर्जुमा गर्न सैद्धान्तिक स्वीकृति दिने ।  

	3. 
	ऊर्जा मन्त्रालय– आयातित विजुलीको कारोबारमा भएको घाटा रकम रु.३,९६,७७,२८,७५४।०० अक्षरुपी तीन अरब छयानब्बे करोड सतहत्तर लाख अठ्ठाइस हजार  सात सय चवन्न रुपैया  सोधभर्ना स्वरूप नेपाल विद्युत प्राधिकरणलाई उपलब्ध गराउने ।   

	4. 
	कानुन, न्याय तथा संसदीय मामिला मन्त्रालय– सत्ता पक्षको मुख्य सचेतकलाई पारिश्रमिक र सुविधा उपलब्ध गराउने ।

	5. 
	कानुन, न्याय तथा संसदीय मामिला मन्त्रालय– नेपाल कानून आयोगका अध्यक्ष श्री उमेशचन्द्र झाले दिनु भएको राजीनामा स्वीकृत  गर्ने ।

	6. 
	कृषि विकास मन्त्रालय– Agricultural Administration and Governance Structure in Kenya विषयक Consultation मा  सहभागी हुन कृषि विकास मन्त्रालयका सचिव नेतृत्वमा देहायको प्रतिनिधिमण्डललाई स्वीकृति दिने –
1. श्री उत्तमकुमार भट्टराई सचिव, कृषि विकास मन्त्रालय 
2. श्री काशिराज दाहाल, सहसचिव, कृषि विकास मन्त्रालय 
3. श्री युवकध्व जि.सी. महानिर्देशक, कृषि विभाग
4. श्री यमराज पाण्डे, कार्यकारी निर्देशक, नेपाल कृषि अनुसन्धान परिषद्
5. श्री हीरामणि शर्मा, उपसचिव, प्रधानमन्त्री तथा मन्त्रिपरिषद्को कार्यालय 

	7. 
	गृह मन्त्रालय– सिरहा जिल्ला, लहान नगरपालिका -1 का घाइते बद्रिरामलाई उपचार खर्च बापतको रकम रू.73,036।- उपलब्ध गराउने । 

	8. 
	परराष्ट्र मन्त्रालय– रासायनिक हातहतियार निषेध संस्था Organization for the Prohibition of Chemical Weapons (OPCW) को सन् २०१३ देखि २०१६ सम्मको बार्षिक सदस्यता शुल्क युरो १५,९४५/- महालेखा नियन्त्रकको कार्यालयबाट भुक्तानी गर्ने | आगामी वर्ष देखि OPCW ले Scale of Assessment का आधारमा नेपालले भुक्तानी गर्नु पर्ने  भनी तोकेको रकम महालेखा नियन्त्रकको कार्यालयले नियमित भुक्तानी गर्ने 

	9. 
	परराष्ट्र मन्त्रालय– परराष्ट्र सचिवलाई चीन भ्रमणमा जान स्वीकृति दिने । 

	10. 
	परराष्ट्र मन्त्रालय– नेपालको लोकतान्त्रिक संक्रमण विषयक गोष्ठीको आयोजना गर्दा खर्च भएको रकम उपलव्ध गराउने।

	11. 
	भूमिसुधार तथा व्यवस्था मन्त्रालय– जग्गाको कित्ताकाट र सट्टापट्टा गर्न स्वीकृति दिने ।  

	12. 
	रक्षा मन्त्रालय– नेपाली सेनाको विपद् व्यवस्थापन क्षमता अभिवृद्धिका लागि हेलिकप्टर खरिद गर्न प्रतिस्पर्धालाई सुनिश्चितता गर्ने गरी स्वीकृति दिने।  

	13. 
	रक्षा मन्त्रालय– महा सेनानी गोकुल भण्डारीसमेतको पदोन्नति गरी पदस्थापन गर्ने ।

	14. 
	वन तथा भू—संरक्षण मन्त्रालय– तार्कुघाट-लेउरानी (प्यारजुङ भन्ज्याङ) सडक उप-आयोजनाको स्तरोन्नति गर्ने कार्यका लागि वनक्षेत्रको जग्गा प्रयोग गर्न र रुखबिरुवाहरु हटाउन स्वीकृति दिने ।  

	15. 
	संस्कृति, पर्यटन तथा नागरिक उड्डयन मन्त्रालय– राष्ट्रकवि श्री माधव प्रसाद धिमिरेलाई प्रदान गरिदै आएको भत्ता २०७३ साल श्रावण महिना देखि वृद्धि गरी प्रति महिना रु. २५,०००।– (पच्चिस हजार) उपलब्ध गराउने । 

	16. 
	संघीय मामिला तथा स्थानीय विकास मन्त्रालय– गणेशमान चारनाथ नगरपालिकाको बीरेन्द्रबजारलाई नगरपालिकाको केन्द्र कायम गर्ने ।  

	17. 
	संघीय मामिला तथा स्थानीय विकास मन्त्रालय– स्थानीय स्वायत्त शासन (आठौं संशोधन) नियमावली, २०७३ स्वीकृत गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।     

	18. 
	संघीय मामिला तथा स्थानीय विकास मन्त्रालय– गाउँपालिका, नगरपालिका तथा विशेष, संरक्षित वा स्वायत्त क्षेत्रको संख्या तथा सीमाना निर्धारण आयोगको लागि विज्ञ नियुक्ति सम्बन्धी मापदण्ड स्वीकृत गर्ने  ।

	19. 
	सहरी विकास मन्त्रालय– इण्डोनेसियाको सुरवायामा हुने "PREPCOM 3" वैठकमा सचिवलाई भाग लिने  स्वीकृति दिने ।  

	20. 
	सहरी विकास मन्त्रालय– उच्चस्तरीय जाँचवुझ समिति गठन गर्ने (ओमधरानन्द राजोपध्याय) विषयको प्रस्तावमा लेखिएबमोजिम गर्ने ।  

	21. 
	सहरी विकास मन्त्रालय– थाइल्याण्ड र कोरियामा हुने Multi Country High Level Exposure Visit Program on "Leadership in Public Utility"  River Basin Management सम्बन्धी कार्यक्रममा मा.राज्यमन्त्रीले भाग लिने ।  

	22. 
	सामान्य प्रशासन मन्त्रालय– मुक्तिप्रसाद आचार्यसमेतलाई थप आर्थिक सहायता उपलब्ध गराउने ।  

	23. 
	सामान्य प्रशासन मन्त्रालय– कर्मचारी प्रशिक्षण प्रतिष्ठान विकास समिति गठन आदेश, २०६६ को दफा ३ को खण्ड (छ) बमोजिम प्रतिष्ठानको विकास समितिका सदस्यहरुमा श्री श्रष्टा शर्मा, श्री भुपालकुमार श्रेष्ठ र श्री दान बहादुर नेपालीलाई बढिमा २ वर्षका लागि मनोनयन गरी नियुक्ति गर्ने। 

	24. 
	सूचना तथा सञ्चार मन्त्रालय–  श्रमजीवी पत्रकारहरुको न्यूनतम पारिश्रमिक निर्धारण गर्ने सम्बन्धी सूचना नेपाल राजपत्रमा प्रकाशन गर्ने ।  

	25. 
	क्षेत्रिय प्रशासन कार्यालय, मध्यमाञ्चलका राजपत्राङ्कित विशिष्ट श्रेणीका क्षेत्रीय प्रशासक श्री मुकुन्दराज प्रकाश घिमिरेले उमेरको हदको कारणबाट मिति २०73।3।29 देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिने ।



द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०73 साल असार 9 गते बिहिबारका  दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
	1. 
	प्रधानमन्त्री तथा मन्त्रिपरिषद्‍को कार्यालय– लगानी बोर्ड कार्यकारी प्रमुखमाश्री महाप्रसाद अधिकारी, सिमपानी-1, खोटाङ्गलाई नियुक्त गर्ने ।   

	2. 
	प्रधानमन्त्री तथा मन्त्रिपरिषद्‍को कार्यालय– अख्तियार दुरुपयोग अनुसन्धान आयोगका माननीय आयुक्त तथा सचिवको थाइलेण्ड भ्रमण स्वीकृत गर्ने ।

	3. 
	अर्थ मन्त्रालय– नेपाल फिलाटेलिक सोसाइटीको स्वर्ण महोत्सवको अवसरमा रू.१००० दरको चाँदीको चार हजार थान स्मारिका सिक्का टकमरी गरी निष्काशन गर्ने ।

	4. 
	अर्थ मन्त्रालय– एशियाली पूर्वाधार लगानी बैंकको बैठकमा नेपालको तर्फबाट मतदान गर्न अख्तियारी प्रदान गर्ने ।

	5. 
	अर्थ मन्त्रालय– GIZ तथा OJK द्धारा फिलिपिन्स तथा इन्डोनेशियामा आयोजना हुने कार्यक्रममा सहभागी हुन सचिव, (राजस्व) श्री राजन खनाललाई स्वीकृति दिने ।

	6. 
	ऊर्जा मन्त्रालय– नेपाल-भारत विद्युत व्यापार सम्झौता अन्तर्गतका संयुक्त संचालक समिति र संयुक्त कार्य समूहको तेस्रो बैठकमा नेपाली प्रतिनिधिमण्डललाई भाग लिन स्वीकृति दिने।

	7. 
	कानून, न्याय तथा संसदीय मामिला मन्त्रालय– नेपाल न्याय सेवाको राजपत्रांकित प्रथम श्रेणी सह सचिव वा सो सरहको पदमा श्री शेरजंग कार्कीसमेतलाई बढुवा नियुक्ति एवं पदस्थापन गर्ने ।

	8. 
	कानून, न्याय तथा संसदीय मामिला मन्त्रालय– सहसचिव श्री रुद्रप्रसाद सिटौलालाई सरुवा गर्ने ।

	9. 
	गृह मन्त्रालय– बाजुरा जिल्लाको पशुपती उ.मा.वि. ताप्राका शिक्षक तुलावहादुर थापालाई उपचार खर्च बापत रकम रु. ३ लाख आर्थिक सहायता उपलब्ध गराउने ।

	10. 
	गृह मन्त्रालय– कारागार कार्यालय, अर्घाखाचीमा कैदी सजायमा रहेको बन्दी रुद्रप्रसाद पराजुलीको वांकी कैद माफी मिनाहा गर्न नेपालको संविधानको धारा २७६ बमोजिम सम्माननीय राष्ट्रपति समक्ष सिफारिस गर्ने।  

	11. 
	गृह मन्त्रालय– राष्ट्रिय विपद् प्रतिकार्यको कार्यढाँचा विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  

	12. 
	गृह मन्त्रालय– आशित चटर्जी र मोहन पाण्डेयको नागरिकताको प्रमाणपत्र रद्द गर्ने तथा उक्त नागरिकता दिलाउन सनाखत गर्ने, सिफारिस गर्ने र जारी गर्ने कार्यमा सम्बद्ध कर्मचारीहरूलाई प्रचलित कानुनबमोजिम हदैसम्मको सजाय गर्ने ।

	13. 
	गृह मन्त्रालय– उर्मिला चौधरी समेत १६ जनालाई औषधी उपचार खर्च उपलब्ध गराउने ।

	14. 
	जनसङ्ख्या तथा वातावरण मन्त्रालय– जैविक उर्जा रणनीति, २०७३ स्वीकृति विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  

	15. 
	परराष्ट्र मन्त्रालय– कतार सरकारबाट प्राप्त सवारी साधनको राजश्व छुट गर्ने ।

	16. 
	परराष्ट्र मन्त्रालय– नेपाल र जापानवीच द्विपक्षीय परामर्श संयन्त्र बैठकको आयोजना गर्ने ।

	17. 
	भूमिसुधार तथा व्यवस्था मन्त्रालय –भूमि सम्वन्धी (सोह्रौ संशोधन) नियमहरु, २०७३ स्वीकृत विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	18. 
	भूमिसुधार तथा व्यवस्था मन्त्रालय– भूमि सम्बन्धी ऐन, २०२1 को दफा २६घ१. र दफा २६घ३. बमोजिमका सूचना प्रकाशन गर्न स्वीकृति दिने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	19. 
	रक्षा मन्त्रालय– संयुक्त राष्ट्रसंघको आहवानमा शान्ति स्थापना कार्यको लागि UNMISS मिशन दक्षिण सुडानमा तैनाथ श्री देवीदल गण (शा.से.) दोश्रो ड्फ्फाको मेडल परेडमा भाग लिन नेपाली सेनाका उपरथी श्री अनुज बहादुर बस्न्यातलाई स्वीकृति दिने ।

	20. 
	रक्षा मन्त्रालय– भारतीय सेनाका सेनाध्यक्ष General Dalbir Singh, PVSM, UYSM, AVSM, VSM, ADC र वहाँको श्रीमती तथा स्टाफ अधिकृत सहितको भ्रमण दललाई नेपाल भ्रमणको लागि निमन्त्रणा पठाउन स्वीकृति दिने ।

	21. 
	वन तथा भू-संरक्षण मन्त्रालय– वन तथा भू संरक्षण मन्त्रालय अन्तरगतका कम्पनी, समिति र कोषमा पदाधिकारी नियुक्ति सम्बन्धी मापदण्ड, २०७३ स्वीकृत गर्ने विषयको प्रस्ताव मन्त्रिपरिषद्, विधेयक समितिमा छलफल गरी मन्त्रिपरिषद्‍मा पेश गर्ने ।   

	22. 
	वाणिज्य मन्त्रालय– नेपाल-भारत वाणिज्य सचिवस्तरीय अन्तर सरकारी समितिको बैठकमा सचिवले भाग लिने ।  

	23. 
	शान्ति तथा पुनर्निर्माण मन्त्रालय– Asia Pacific Regional Symposium on National Action Plans on Women, Peace and Security, Bangkok मा हुने कार्यक्रममा सचिव श्री सर्वजीत प्रसादलाई सहभागी हुन स्वीकृति दिने ।

	24. 
	शान्ति तथा पुनर्निर्माण मन्त्रालय– बेपत्ता पारिएका व्यक्तिको छानविन आयोगका अध्यक्ष श्री लोकेन्द्र मल्लिकको नेतृत्वमा सदस्य श्री नर कुमारी गुरुङ्ग, सचिव श्री महेश शर्मा पौडेललाई अनुभव आदान प्रदान एवं छलफल कार्यक्रमका लागि श्रीलंका भ्रमण गर्न स्वीकृति दिने ।

	25. 
	श्रम तथा रोजगार मन्त्रालय– 
(1) सुरक्षाका दृष्टिले खतरायुक्त रहेका अफगानिस्तान, सिरिया, लिविया र इराकमा नेपाली कामदारला‌ई काम गर्न जान श्रम स्वीकृति प्रदान नगर्ने ।
(2) अफगानिस्तानको काबुलमा 2073 असार 6 गते भएको आतङ्ककारी घटनामा परी निधन भएका नेपाली कामदारका परिवारका सदस्यलाई दश लाख रुपैयाँ सहायता उपलब्ध   गराउने ।
(3) उक्त घटनामा घाइते भएका नेपाली कामदारको उपचारको व्यवस्था नेपाल सरकारले गर्ने ।
(4) खण्ड (ख) र (ग) बमोजिम लाग्ने खर्च (वैदेशिक रोजगार कल्याणकारी कोषले व्यहोर्ने बाहेक) अर्थ मन्त्रालयले श्रम तथा रोजगार मन्त्रालयको नाममा निकासा दिने ।
(5) वैदेशिक रोजगारका क्षेत्रमा तत्काल गर्नुपर्ने नीतिगत र कार्यगत सुधारहरूका वारेमा १५ दिन भित्र मन्त्रिपरिषद् समक्ष प्रतिवेदन पेश गर्न श्रम तथा रोजगार मन्त्रालयका सचिवको संयोजकत्वमा सरोकारवाला सरकारी निकायहरू तथा विज्ञहरूसमेत रहेको समिति गठन गर्ने ।

	26. 
	श्रम तथा रोजगार मन्त्रालय– माननीय श्रम तथा रोजगार मन्त्रीको मलेसिया भ्रमण कार्यक्रम स्वीकृत गर्ने।

	27. 
	संस्कृति, पर्यटन तथा नागरिक उड्डयन मन्त्रालय –भाषा आयोग सम्बन्धी विधेयक व्यवस्थापिका-संसद समक्ष पेश गर्न स्वीकृति दिने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	28. 
	संघीय मामिला तथा स्थानीय विकास मन्त्रालय– विभिन्न संवैधानिक आयोग सम्बन्धी विधेयकहरु व्यवस्थापिका- संसदमा पेश गर्न स्वीकृति दिने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	29. 
	सूचना तथा सञ्चार मन्त्रालय– GSMA's Mobile World Congress, Shanghai 2016 मा सचिवलाई सहभागी हुन स्वीकृति दिने । 

	30. 
	स्वास्थ्य मन्त्रालय– स्वास्थ्य प्रयोगशाला सेवा सञ्चालन सम्बन्धी विधेयक तर्जुमा गर्न सैद्दान्तिक स्वीकृति दिने ।

	31. 
	सङ्घीय मामिला तथा स्थानीय विकास मन्त्रालयको प्रस्तावमा नेपाल सरकार, मन्त्रिपरिषद्को मिति 2072/12/1 को निर्णयानुसार गाउँपालिका, नगरपालिका तथा विशेष, संरक्षित वा स्वायत्त क्षेत्रको संख्या तथा सिमाना निर्धारण आयोगमा तोकिन बाँकी रहेको सदस्य पदमा लक्ष्मीकुमारी चौधरी, धनगढी, कैलालीलाई तोक्ने ।

	32. 
	2073 साल असार ६ गते अफगानिस्तानको राजधानी काबुलमा आफ्नो नियमित कार्यमा गाडीबाट गइरहेको समयमा आतंकवादीले गरेको बम विष्फोटबाट भएको १३ जना निहत्था, निर्दोष नेपालीहरूको कायरतापूर्ण हत्याको नेपाल सरकार निन्दा र भर्त्सना गर्दछ । बिष्फोटमा परी ज्यान गुमाउनु भएकाहरू प्रति हार्दिक श्रद्धान्जली अर्पण गर्दे शोकसन्तप्त परिवारजनमा गहिरो समवेदना प्रकट गर्दछ । साथै, नेपाल सरकारले घाइतेहरूको शीघ्र स्वास्थ्यलाभको कामना गर्दै उपचारको व्यवस्था गर्दछ ।       
     नेपाल सरकार सदैव आतंककारी क्रियाकलापका विरूद्ध र विश्वशान्तिको पक्षमा दृढतापूर्वक उभिदै आएको छ र आगामी दिनहरूमा पनि यो नीति र व्यवहार कायमै राख्नेछ ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०73 साल असार 2 गते बिहिबारका  दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
	1. 
	प्रधानमन्त्री तथा मन्त्रिपरिषद्‍को कार्यालय– थाइल्याण्डको बैंककमा आयोजना हुने Multi-sectoral Nutrition Strategy Global Learning & Evidence Exchange Conference विषयक कार्यक्रममा राष्ट्रिय योजना आयोगका मा. सदस्य प्रा.डा. गीताभक्त जोशीलाई भाग लिन स्वीकृति दिने। 

	2. 
	प्रधानमन्त्री तथा मन्त्रिपरिषद्‍को कार्यालय– सार्वजनिक खरिद पुनरावलोकन समितिका सदस्यमा श्री प्रकाश पौडेललाई नियुक्त गर्ने ।  

	3. 
	अर्थ मन्त्रालय– विश्व बैंकले सडक क्षेत्र सुधार आयोजनामा थप वित्तीय सहयोग (दोस्रो) प्रदान गर्ने सम्बन्धमा सहायता वार्ता टोली गठन गर्ने।

	4. 
	अर्थ मन्त्रालय– चीनको राजधानी बेइजिङ्गमा हुने एसियाली पूर्वाधार लगानी बैकको बोर्ड अफ गभर्नरको पहिलो वार्षिक बैठकमा सहभागी हुन अर्थ मन्त्रालयका सचिव लोकदर्शन रेग्मीको नेतृत्वमा एक प्रतिनिधिमण्डललाई भाग लिन पठाउने ।

	5. 
	अर्थ मन्त्रालय– जलवायु परिवर्तनलाई सम्बोधन गर्नका लागि जनवादी गणतन्त्र चीन सरकारबाट वस्तुगत अनुदान सहायता  प्राप्त गर्ने गरी हस्ताक्षर भएको सम्झौताको अनुमोदन गर्ने ।

	6. 
	अर्थ मन्त्रालय– नेपाल पुनर्वीमा कम्पनी लिमिटेडको सञ्चालक समितिको अध्यक्ष नियुक्ति गर्ने । 

	7. 
	उद्योग मन्त्रालय– औद्योगिक क्षेत्रको जग्गा विस्तार गर्ने ।

	8. 
	उद्योग मन्त्रालय– उद्योग मन्त्रालय अन्तर्गतका सरकारी उद्योग तथा संस्थानहरुको अध्यक्ष, महाप्रवन्धक, संचालक पदमा नियुक्ति गर्दा अपनाउनु पर्ने मापदण्ड-२०७३ स्वीकृति विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने । 

	9. 
	कानुन, न्याय तथा संसदीय मामिला मन्त्रालय– सरकारी मुद्दा सम्बन्धी (पहिलो संशोधन) नियमावली, २०७३ को मस्यौदामास्वीकृति प्रदान गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	10. 
	कानुन, न्याय तथा संसदीय मामिला मन्त्रालय– नेपाल कानून आयोगको राजपत्रांकित विशिष्ट श्रेणीको सचिव पदमा नेपाल न्याय सेवा, कानून समूहको राजपत्रांकित प्रथम श्रेणीका सहसचिव 
श्री मणिराम ओझालाई कायम मुकायम मुकरर गर्ने ।

	11. 
	कानुन, न्याय तथा संसदीय मामिला मन्त्रालय– नेपालको संविधान कार्यान्वयन कार्ययोजना स्वीकृति गर्ने र नेपाल सरकारको प्रतिवद्धताको रुपमा व्यवस्थापिका–संसदमा पेश गर्न स्वीकृति प्रदान गर्ने ।

	12. 
	गृह मन्त्रालय– सशस्त्र प्रहरी नायव महानिरीक्षक शैलेन्द्र खनाल र सशस्त्र प्रहरी नायव महानिरीक्षक जितबहादुर पुनलाई सशस्त्र प्रहरी अतिरिक्त महानिरीक्षक पदमा बढुवा गर्ने ।

	13. 
	ओलाङचुङगोलामा कार्यरत प्रहरी कर्मचारीहरुको राशन दर संशोधन विषयको गृह मन्त्रालयको नं. 9/2२-073/2/२८ को प्रस्ताव – प्रस्तावमा लेखिएबमोजिम गर्ने ।    

	14. 
	जनसंख्या तथा वातावरण मन्त्रालय– Third Extraordinary Meeting of the  Parties to the Montreal Protocol मा सहभागी हुन सचिव डा. विश्वनाथ ओलीलाई सहभागी हुन स्वीकृति दिने। 


	15. 
	परराष्ट्र मन्त्रालय– नेपाल सरकार (मन्त्रिपरिषद) को मिति २०७३/१/७ र २०७३/१/२४ को बैठकबाट राजदूत/स्थायी प्रतिनिधि पदमा नियुक्तिकालागि सिफारिस भएका राजदूत/स्थायी प्रतिनिधिहरुको नियुक्तिकालागि संसदीय सुनुवाई प्रकृया अगावै सम्बन्धित मुलुकहरुको सहमति (Agrément) लिने प्रकृया अगाडि बढाउन परराष्ट्र मन्त्रालयलाई सहमति प्रदान गर्ने।

	16. 
	परराष्ट्र मन्त्रालय– नेपाल सरकार (मन्त्रिपरिषद) को मिति २०७३/१/७ को निर्णयबमोजिम सिफारिस भएका राजदूतहरुमध्ये रुसी महासंघ र म्यान्मारका लागि प्रस्तावित राजदूतको सिफारिस मुलुक हेरफेर गर्ने ।

	17. 
	परराष्ट्र मन्त्रालय– राहदानी जारी गर्दा लाग्ने दस्तुरमा परिवर्तन गर्ने  ।

	18. 
	भूमिसुधार तथा व्यवस्था मन्त्रालय– बाली र जाकर्तामा हुने Land Use Planning Issues and its delivery system विषयक द्धिपक्षीय उच्चस्तरीय वैठक एवं छलफलमा भूमिसुधार तथा व्यवस्था मन्त्रालयका सचिव श्री मोहनकृष्ण सापकोटालाई सहभागी हुन स्वीकृति दिने ।  

	19. 
	रक्षा मन्त्रालय – प्रमुख सेनानी रुद्र बहादुर थापालाई एक महिनाको लागि मात्र महा सेनानी दर्जामा पदोन्नति गर्ने ।

	20. 
	रक्षा मन्त्रालय– महा सेनानी इश्वर कान्त मैनालीको २ वर्षको एक अवधि थप गर्ने ।

	21. 
	वन तथा भू-संरक्षण मन्त्रालय– सिंगटी खोला जलविद्युत आयोजनाको  निर्माण तथा संचालनका लागि वनक्षेत्रको जग्गा प्रयोग गर्न र रुखविरुवाहरु हटाउन स्वीकृति दिने ।

	22. 
	संघीय मामिला तथा स्थानीय विकास मन्त्रालय– संघीय मामिला तथा स्थानीय विकास मन्त्रालय अन्तर्गतका समिति, प्रतिष्ठान र आयोगहरुमा पदाधिकारी मनोनयन/नियुक्ति सम्बन्धी मापदण्ड स्वीकृत गर्ने ।  

	23. 
	सामान्य प्रशासन मन्त्रालय– अख्तियार दुरुपयोग अनुसन्धान आयोग  तथा मातहतका कार्यालयहरुको प्रस्तावित सङ्‌गठन संरचना र दरवन्दी तेरिज स्वीकृति गर्ने । 

	24. 
	सामान्य प्रशासन मन्त्रालय– लोक सेवा आयोग र मातहत कार्यालयहरुको र संगठन संरचना दरवन्दी तेरिज स्वीकृति गर्ने ।

	25. 
	सूचना तथा सञ्‍चार मन्त्रालय– नेपाल दूरसञ्चार कम्पनी लिमिटेडले भोग चलन गरि रहेका  जग्गाको  जग्गाधनी प्रमाण पूर्जा उपलब्ध गराउने ।

	26. 
	सूचना तथा सञ्‍चार मन्त्रालय– नेपाल दूरसञ्चार कम्पनी लिमिटेडको प्रवन्ध निर्देशकको नियुक्तिको निम्ति नाम सिफारिस गर्न छनौट समिति गठन गर्ने ।

	27. 
	स्वास्थ्य मन्त्रालय – स्वास्थ्य मन्त्रालयसंग सम्बन्धित परिषद, प्रतिष्ठान र स्वायत्त संस्थामा पदाधिकारी नियुक्ति र मनोनयन सम्बन्धी मापदण्ड स्वीकृत गर्ने विषयको प्रस्ताव मन्त्रिपरिषद्, विधेयक समितिमा छलफल गरी मन्त्रिपरिषद्‍मा पेश    गर्ने । 

	28. 
	सत्य निरूपण तथा मेलमिलाप आयोगका राजपत्राङ्कित विशिष्ट श्रेणीका सचिव श्री नरेन्द्रमान श्रेष्ठले उमेरको हदको कारणबाट मिति २०73।3।11 देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद   दिने ।

	29. 
	वोनम्यारो ट्रान्सप्लाण्ट गर्ने एवं अस्पतालहरूला‌ई विशिष्टीकृत सेवा उन्मुख गरा‌ई क्रमसः रूपान्तरण गर्ने व्यवस्था मिलाउन स्वास्थ्य मन्त्रालयलाई निर्देशन दिने ।


	30. 
	जनसङ्ख्या तथा वातावरणमन्त्री विश्वेन्द्र पासवान अस्वस्थ भई नेपालको अस्पतालमा उपचार पश्चात थप उपचारको लागि मित्रराष्ट्र भारतको नयाँ दिल्ली जानु भएकोमा उहाँको शीघ्र स्वास्थ्य लाभको कामना गर्ने ।


 द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।

